
Squid Game nýtur mikilla vinsælda. 

Framleiðendur suðurkóresku 
spennuþáttanna Squid Game 
gerðu klaufaleg mistök þegar þeir 
birtu raunverulegt símanúmer í 
fyrsta þætti sjónvarpsþáttaraðar-
innar, sem er streymt á Netflix.

Samkvæmt yfirlýsingu frá 
streymisveitunni er hún að vinna 
að því að laga þessi mistök í sam-
starfi við framleiðendur þáttanna, 
Siren Pictures Inc., með því að 
klippa atriði með símanúmerum 
upp á nýtt.

Símanúmerið sést á nafnspjaldi 
sem persónan Seong Gi-Hun fær 
frá dularfullum manni í svörtum 
jakkafötum á lestarstöð.

Síminn stoppar ekki
Eigandi símanúmersins er maður 
frá Gyeonggi-héraði í Suður-Kóreu 
og í samtali við suðurkóreska 
miðilinn Money Today segist hann 
hafa fengið endalaus símtöl og 
skilaboð.

„Þetta er orðið þannig að fólk 
er að hafa samband dag og nótt 
af einskærri forvitni. Þetta tæmir 
rafhlöðuna í símanum mínum 
og hann drepur á sér,“ segir hann. 
„Fyrst vissi ég ekki af hverju, en svo 
sagði vinur minn mér að númerið 
mitt hafi birst í þáttunum.“

Squid Game hefur slegið í gegn á 
Netflix, en hann var frumsýndur 
17. september og eru þættirnir 
orðnir einhverjir þeir vinsælustu í 
sögu streymisveitunnar.

Þættirnir gerast í dystópískum 
veruleika þar sem dularfullt fyrir-
tæki ræður fólk sem hefur miklar 
skuldir og fær það til að keppa í 
barnalegum leikjum til að vinna 
stóra upphæð, en þeir sem tapa 
leikjunum tapa lífinu. ■

Ekta símanúmer  
í Squid Game

Kristjana Björk hefur brennandi áhuga á handavinnu og lærði gamlar aðferðir í Finnlandi sem hún vill  kenna öðrum.  FRÉTTABLAÐIÐ/ERNIR

Kristjana segir að handverksáhug
inn hafi kviknað um sama leyti og 
hún hóf kennaranám fyrir ellefu 
árum.

„Ég tók þrjú kjörsvið í grunn
náminu, sem er mjög lýsandi fyrir 
mig. Ég gat ekki valið,“ segir Krist
jana sem valdi bæði smíði, mynd
mennt og textíl sem kjörsvið.

„En svo þarf að velja eitt kjörsvið 
fyrir meistaranámið og þá valdi 
ég textílinn. Ég fór til Finnlands 
og tók einn vetur af náminu í 
Háskólanum í Helsinki. Þar byrjaði 
áhugi minn á gömlu aðferðunum. 
Ég lærði helling af handverksað
ferðum þar. Bæði í skólanum og ég 
eignaðist líka góðar handavinnu
vinkonur þar sem kenndu mér 
margt, eins og til dæmis orkeringu. 
Það var ekki planið í upphafi að 
læra þessar gömlu aðferðir og 
einblína á þær. Ég lærði þær bara 
óvart, ég hafði aldrei heyrt um 
þessar aðferðir áður en ég fór út,“ 
útskýrir hún.

Orkering og vattarsaumur
Kristjana hefur mikið unnið í 
orkeringu frá því hún kom heim 
frá Finnlandi og líka í vattarsaumi.

„Orkering er hnýtingaaðferð. 
Hún er oft notuð til að hnýta 
blúndur til dæmis á þjóðbún
ingnum okkar. Orkeraðar blúndur 
hafa verið notaðar til að skreyta 
ermar á peysufötum og hálsmál á 
skautbúningum. Orkering er líka 
notuð til að búa til litla dúka og 
skartgripi,“ útskýrir Kristjana.

„Sumir telja að orkering hafi 
komið út frá macrame, sem er 
önnur gömul og vinsæl hnýtinga
aðferð, en orkering er öðruvísi og 
minni.“

Kristjana útskýrir að vattar
saumur sé eldri en prjón. Hann 
hafi verið mikið notaður á Íslandi 
á víkingaöld en dottið upp fyrir 
þegar prjónið kom til landsins. 
Hún telur að helsta ástæðan sé að 
prjónið sé fljótlegra.

„Flík úr vattarsaumi lítur í 
f ljótu bragði út eins og hún sé 
hekluð. Vattarsaumaðar flíkur 
eru yfirleitt þéttar í sér, endingar
góðar og slitsterkar en hafa ekki 
sama teygjanleika og prjón. Í 
vattarsaumi er notuð stór nál með 
stóru nálarauga. Nálarnar eru 
ýmist gerðar úr beini, horni, tré 
eða málmi. Nálinni er brugðið í 
gegnum lykkjur sem fyrir eru svo 
ekki er auðvelt að rekja sauminn 
upp,“ segir hún.

„Orðið vattarsaumur kemur 
frá orðinu vöttur sem er gamalt 
orð yfir vettlinga. En orðið sjálft 
er bara frá árinu 1950, þetta var 
það gleymt að það var ekki einu 
sinni til orð yfir þetta. Það fannst 
gamall vettlingur, eða vöttur, við 
uppgröft og þá var orðið búið til. 
Það var Kristján Eldjárn sem bjó 
það til.“

Handavinnu-
áhugi Kristjönu 
kviknaði um 
svipað leyti 
og hún hóf 
kennaranám. 
Hún valdi textíl 
sem sérsvið 
í meistara-
náminu.  

Orkering er 
gömul hnýting-
araðferð sem 
oft er notuð 
til að hnýta 
blúndur.

Kristjana hefur 
gaman af að 
hekla alls kyns 
körfur. Þær 
nýtast vel sem 
geymsla undir 
handavinnu-
dótið.

Vettlingur gerður með vattarsaumi. Vattarsaumur var algengur á víkingaöld. 

Sandra Guðrún 
Guðmundsdóttir

sandragudrun 
@frettabladid.is 

Vattarsaumur og orkering eru 
ekki sér íslenskar aðferðir heldur 
hafa þær verið notaðar í gegnum 
aldirnar víða um heim.

„Það er ekki vitað með vissu 
hvaðan þær koma. Sumir tala um 
að orkering komi frá klaustrum á 
Ítalíu. Það eru ýmsar kenningar 
á lofti, en vattarsaumurinn var 
mikið notaður á Norðurlöndum. Ef 
þú ferð á víkingahátíð eða horfir á 
víkingamyndir þá er mjög líklegt 
að þú spottir eitthvað vattar
saumað,“ segir Kristjana.

Áhugi á öllu viðkomandi þræði
Þessa dagana er Kristjana í fæð
ingarorlofi en hún stefnir að því að 
halda námskeið í hekli, vattar
saumi og orkeringu fyrir byrjendur 
að því loknu.

„Áhugi minn á handavinnu 
hófst með heklinu en hinar aðferð
irnar bættust við seinna. Áhugi 
minn liggur í raun hjá öllu sem 
kemur að einhvers konar þræði, 
bandi eða snæri en heklið hefur 
verið það sem ég hef gert mest af. 
Ég er til dæmis mikil áhugakona 
um körfuhekl. Það sem er svo gott 
við körfur er að þær þurfa ekkert 
að passa á einn eða neinn og það 
þarf bara að hekla eina körfu, ekki 
tvær eins. Það er líka hægt að leika 
sér svo mikið með formið og liti á 
körfunum. Það þarf líka að geyma 
allt þetta garn og hannyrðadót 
einhvers staðar og þá er sniðugt 
að nota körfurnar fyrir það,“ segir 
Kristjana sem á fjöldann allan 
af hekluðum körfum í fallegum 
björtum litum.

„Mig langar að byrja að kenna 
hekl en svo langar mig mikið 
til að fólk viti af þessum gömlu 
aðferðum og ég er spennt að kenna 
fólki sem hefur áhuga á að læra 
þær,“ segir hún.

Kristjana hefur opnað vefsíðuna 
hringlandi.is þar sem hún selur 
handavinnuvörur og deilir ýmsum 
fróðleik.

„Ég hugsa um Hringlandi sem 
konsept. Konseptið er að halda 
þessum gömlu handverksað
ferðum á lofti. Ég er að leggja mig 
fram um að þær gleymist ekki. En 
Hringlandi er líka vefverslun þar 
sem hægt er að kaupa allt sem þarf 
í orkeringu og vattarsaum. Bæði 
garn, nálar og skyttur. Það þarf svo 
sem ekkert ákveðið garn í vattar
saum en sumt er samt betra en 
annað. Ég hugsaði með mér að mig 

langaði að kynna þessar aðferðir 
fyrir fólki, hvort sem það kemur á 
námskeið til mín eða ekki. Þá vil 
ég að fólk hafi stað til að fara á til 
að kaupa það sem þarf í vinnuna. 
Í þessu tilfelli er það heimasíðan. 
Það er ekkert alltaf auðvelt að 
finna allt sem þarf í handavinnu
búðunum,“ segir hún.

Kristjana heldur líka úti Insta
gramsíðunni Hringlandi þar sem 
henni finnst gaman að ræða ýmis
legt handavinnutengt.

„Það er ég ekkert endilega að tala 
bara um þessar gömlu aðferðir. Ef 
ég sé eitthvað fallegt handgert eða 
ef ég hef gert eitthvað sniðugt sjálf, 
þá tala ég um það þar.“ ■

SÆBJÚGNAHYLKI +D3 FYRIR HEILSUNA
Arctic Star sæbjúgnahylki+D3 innihalda yfir fimmtíu 
tegundir af næringarefnum og eru þekkt fyrir:

• Hátt próteininnihald og lágt fituinnihald
• Að minnka verki í liðum og liðamótum
• Að byggja upp brjósk og draga úr tíðni 

liðskemmda
• Að bæta ónæmiskerfið 
• Að auka blóðflæði 
• Að auka orku líkamans, stuðla að 

myndun húð- próteins og insúlíns
• Stuðla að eðlilegri upptöku kalsíums  

og fosfórs
• Stuðla að viðhaldi beina, tanna og vöðva
• Stuðla að bættri starfsemi ónæmis-

kerfisins
• D-vítamín hefur hlutverki að gegna við 

frumuskiptingu.

ÍSLENSK FRAMLEIÐSLA,  
Framleiðandi er Arctic Star ehf.  
Allar nánari upplýsingar fast á  
www.arcticstar.is
Arctic Star Sæbjúgnahylki +D3 
Varan fæst í flestum apótekum, heilsubúðum, 
Hagkaupum, og Fjarðakaup.

MATUR OG HEIMILI
MEÐ SJÖFN ÞÓRÐAR 

Lifandi þáttur um matargerð í bland við innanhússarkitektúr, hönnun 
og fjölbreyttan lífsstíl. Í þáttunum heimsækir Sjöfn heimili, kaffi- og 
veitingahús og eldhús matgæðinga, sælkera- og matarbloggara, 
fær innsýn í heimili og staði viðkomandi og kynnist matarmenningu 
hvers og eins. Sjöfn heimsækir jafnframt heimili ólíkra einstaklinga, 
kynnist persónulegum stíl þeirra og hönnun. 

Matur og Heimili er á dagskrá alla þriðjudaga klukkan 19.00.

